
A. Silta għall-Istħarriġ 

Aqra sewwa s-silta u wieġeb il-mistoqsijiet. 

Iż-Żgħażagħ u l-Mowbajl 

Ilna nisimgħu dwar jekk il-mowbajl huwiex ħażin 
għas-saħħa. Huwa minnu li l-antenna tal-mowbajl 
wara xi żmien tista’ tagħmel ħsara lis-saħħa. Kollox 
jiddependi mill-użu tajjeb tal-mowbajl. (par.1) 

F’dawn l-aħħar xhur f’Malta splodiet il-manija 
tal-mowbajl. Mill-kbar saż-żgħar, kulħadd 
jiġġennen biex jakkwista wieħed. Kulħadd irid 
l-aħħar mudell, dak li joqgħod fil-but u li jdoqq 
il-melodiji l-aktar moderni u li għandu kuluri sbieħ, 
dak li jaqbad mal-internet u li permezz tiegħu 
tista’ tilgħab l-aktar logħob interessanti. Apparti 
minn hekk fil-mowbajl wieħed jista’ jinstalla 
applikazzjonijiet li permezz tagħhom jikkontrolla 
l-ambjent u l-apparat ta’ madwaru. Pereżempju 

waqt li tkun għadek ix-xogħol tista’ tixgħel il-forn biex issib l-ikel lest xħin tasal 
id-dar. Tista’ wkoll tkun taf u tirrispondi lil min iħabbatlek il-bieb tad-dar anke jekk 
tkun in-naħa l-oħra tal-globu. Għalhekk mhux ta’ b’xejn li tmur fejn tmur tisma’ 
d-daqq tal-mowbajl u tara nies b’idhom imwaħħla ma’ widinthom jew 
b’għajnejhom imsammrin fuq l-iskrin. (par. 2) 

Tajjeb għalhekk li nirrispettaw ftit regoli f’dak li għandu x’jaqsam mal-mowbajl : 

• Żomm f’moħħok li d-daqq tal-mowbajl tiegħek jista’ jdejjaq lil dak li jkun 
ħdejk. Ftakar dejjem li għandek titfih f’ambjenti pubbliċi bħalma huma fil-knisja, 
fis-swali taċ-ċinema jew waqt xi laqgħa. 

• Jekk qed tistenna messaġġ importanti u qiegħed f’ambjent pubbliku, itfi 
l-mowbajl jew ħalli l-answering machine. 

• Meta ċċempel jew twieġeb, tbiegħed ftit min-nies ta’ madwarek. Tgħajjatx 
b’kemm għandek saħħa għax ħaddieħor ma jridx ikun jaf x’qed tgħid u wkoll 
ma tridx iddejjaq in-nies. 

• Oqgħod attent għal kemm qed tonfoq flus biex tibża’ għall-but tiegħek. 
(par. 3) 

L-iżvantaġġi tal -mowbajl huma ħafna. It-tfal qed ikollhom aktar distrazzjonijiet 
minn qatt qabel għax qegħdin jintilfu jibagħtu l-messaġġi lil xulxin. Hemm iċ-ċans 
ukoll li jkissru jew jitilfu l-mowbajl. Dawn il-mowbajls qegħdin ukoll joħolqu 
pressjoni żejda fuq tfal sħabhom li m’għandhomx mowbajl. Għalhekk jikbru 
l-konflitti fil-familji dwar jekk għandux jingħata mowbajl lit-tfal. (par. 4) 

Biex tapprezza dak it-telefown ċkejken li joqgħod fil-pala ta’ jdejk, jaqbel 
taħdem għalih int u titgħallem tieħu ħsiebu. (par. 5) 

(Addattament minn artiklu ta’ Rosalba Ebejer Catania)  

A. Mistoqsijiet  

1. Għaliex huwa importanti li nagħmlu użu tajjeb mill-mowbajl ? (par. 1) 

_____________________________________________________________________________  

2. Immarka l-frażi li turina l-idea ewlenija tat-2 paragrafu. 

a) Kulħadd jixtieq li jkollu l-aħħar mudell.   

b) Kulħadd miġnun biex ikollu mowbajl.  

ċ) Kulħadd irid mowbajl b’kuluri sbieħ.             

3a. Semmi tliet użu differenti tal-mowbajl. (par. 2)  

_____________________________________________________________________________ 

_____________________________________________________________________________ 

_____________________________________________________________________________ 

3b. Semmi użu ieħor tal-mowbajl li mhux imsemmi fis-silta.  

_____________________________________________________________________________ 

4. Għaliex huwa importanti li titfi l-mowbajl f’ambjenti pubbliċi?  (par. 3) 

_____________________________________________________________________________ 

_____________________________________________________________________________ 

5. X’għandek tagħmel meta ċċempel jew twieġeb il-mowbajl?  (par. 3) 

_____________________________________________________________________________ 

6. Semmi tliet żvantaġġi tal-mowbajls. (par.  4) 

_____________________________________________________________________________ 

_____________________________________________________________________________ 

_____________________________________________________________________________ 

B. Analiżi Testwali  

1. Liema kelma mit-2 paragrafu qiegħda tintuża flok il-kelma ġenn?  

_____________________________________________________________________________ 

2. Għalxiex qiegħed jirreferi l-pronom dimostrattiv dak f’paragrafu 3?  

_____________________________________________________________________________ 

3. Mit-3 paragrafu, ikteb il-verb li jgħidlek x’għandek tagħmel bil-mowbajl meta 

tkun f’ambjent pubbliku u qed tistenna messaġġ importanti. 

_____________________________________________________________________________ 

4. Għaliex taħseb li l-kittieba qiegħda tgħid, dak it-telefown ċkejken li joqgħod 

fil-pala ta’ jdejk ? (par. 5)  

_____________________________________________________________________________ 

_____________________________________________________________________________ 

5. Fisser: nirrispettaw ftit regoli (par. 3) 

_____________________________________________________________________________ 

_____________________________________________________________________________  

6. X’verb ieħor tista’ tuża flok tbiegħed fit-3 paragrafu? 

_____________________________________________________________________________  

7. Fisser: biex tibża’ għall-but tiegħek. (par. 3) 

_____________________________________________________________________________  

8. Aqleb fil-plural il-partijiet tas-sentenza li għandhom linja taħthom.  

Żomm f’moħħok li d-daqq tal-mowbajl tiegħek jista’ jdejjaq lil ta’ ħdejk. 

_____________________________________________________________________________ 

_____________________________________________________________________________ 

Ċ. Grammatika  

1. Aqra dawn l-aħbarijiet u fl-ispazju pprovdut ikteb it-tweġiba skont kif mitlub 

fil-parentesi. 

____________________ itfal ( ikteb in-numru 4 f’ittri ) Ċeki għandhom imnejn jittellgħu 

l-qorti wara li kien ______________ (oħroġ verb miz-zokk morfemiku pubblik) l-aħħar 

ktieb ta’ Harry Potter. 

Huma __________________ (ikkonjuga l-verb poġġa fil-perfett u għaqqdu 

mal-pronom h) fuq l-internet. 

“Aħna ______  ________________ ( agħti n-negattiv ta’ ħaseb ) li b’dak li għamilna 

konna qed ________________ (oħroġ verb mill-għerq r-f-s) d-drittijiet tal-awtriċi,” 

qal wieħed _________ tfal (għaqqad il-partiċella minn mal-artiklu ) ____________ 

ġurnalisti. (agħżel it-tajba: lil, lill-, lil-) 

Fl-Eġittu, il-pulizija _____________________ (nissel il-verb minn arrest) raġel 

ta’_______________sena (ikteb 19 f’ittri) wara li nqabad ____________ (oħroġ verb 

mill-għerq ż-b-ġħ) iż-żebbuġ aħdar b’shoe polish iswed. Meta uffiċjali 

mid-Dipartiment tas-Saħħa __________ (agħti l-verb beda fil-perfett) 

______________ (oħroġ verb mill-għerq f-t-x) fil-ħanut ta’ Mohammed, sabu ħafna 

żebbuġ aħdar miżbugħ iswed. Mohammed qal ______ uffiċjali (agħżel it-tajba : 

’l-, ’il-, ’l) li huwa kien jagħmel hekk għaliex iż-żebbuġ aħdar kien irħas minn dak 

iswed. Ir-raġel qed jissogra li jeħel ___________snin (ikteb 3 f’ittri) ħabs. 

2. Imla l-vojt b’verbi dgħajfin skont l-għeruq fil-parentesi.  

a. Jien ______________ mill-Olanda lbieraħ. (wsl) 

b. ______________ u ksirt sieqi (wqgħ) 

ċ. Is-sena l-oħra jien ______________ kemxa flus ġmielha. (wrt) 

d. Xħin lgħabna ______________ nistrieħu għad-dell. (tfgħ) 

e. Kull nhar ta’ Ħadd ______________ nara lil nannti. (mwr) 

f. In-nanna ______________ mill-marda li qabditha. (fjq) 

ġ. Ommi ______________ il-brodu fuq in-nar. (nsj) 

g. Il-konsumatur iħallas tal-ilma li ______________ .(ħlj) 

għ. It-tifel ______________ mid-dar sal-iskola. (ġrj) 

h.  Aħna ______________ l-kotba biex ma jitgħarrqux (ksj) 

 

3.  Imla l-vojt bil-partiċelli 

a. Jien ħaddiem ____ Diviżjoni _____ Edukazzjoni. 

b. Ħafna jixtiequ jaħdmu ____ privat. 

ċ. Id-Dipartiment ____ Djar għadu kemm ħareġ appartamenti ____ bejgħ. 

d. L-eżamijiet _____ aħħar _____ sena ġew posposti. 

e. Il-ġabra _____ Fondazzjoni Emmaws laħqet issomma ______ €10,000. 

f. Il-liċenzja _____sewqan trid titħallas ____ żmien ħmistax. 

ġ. Id-droga mhijiex permessa _____ liġi. 

g. Kulħadd feraħ ______ lavrant li rebaħ ilpremju “Il-Ħaddiem ______ Sena”.  

għ. Il-ħaddiem intrabat sewwa biex jevita li jaqa’ _______sellum.   



IL-MALTI - Pakkett ta’ Riżorsi n. 5  It-8 Sena 

malti.skola.edu.mt     7 

 

4. Agħti l-plural Miksur ta’:  

a. sidrija ____________________  ġ. taġen _______________________ 

b. forn ____________________  g. ħalq _______________________ 

ċ. xewka ____________________  għ. dgħajsa _______________________ 

d. tebgħa ____________________  h. qanfud _______________________ 

e. għadira ____________________  ħ. fergħa  _______________________  

f. fekruna ____________________  i. martell _______________________ 

5. Daħħal h, għ jew ħ fil-vojt biex tifforma kelma. 

a. xi___ b. bejjie___ ċ. dmu___ d. ri___ 

e. bettie___ f. qlu___ ġ. minnufi___ g. żriera___ 

għ. miżbu___ h. mistrie___ ħ. nagħnie___ i. għali___ 

j. lema___ k. ikra___ l. dullie___ m. mel___ 

6. Daħħal minn jew min fil-vojt. 

a. Ma’ _____________ rajtek xebbahtek. 

b. Il-pulizija għadhom kif għaddew _______________ hawn. 

ċ. __________ jogħla żżejjed jieħu tisbita kbira. 

d. Mur ara ____________ ġie. 

e. ___________ jiftaħar jaqa’ l-baħar.  

f. _______ ġie dalgħodu ___________ Ħal Għaxaq b’dawn il-karti? 

D. Taħdit 

Osserva b’attenzjoni din is-sekwenza ta’ stampi.  

  1                                                                                 2 

 

 

 

 

 

3         4 

 

 

 

 

  

 

 

 

 

 

 

 

Iddiskuti l-iżvilupp tal-istorja f’dawn l-istampi. 

Min huma l-protagonisti? 

X’inhi r-relazzjoni ta’ bejniethom? 

F’liema żmien tas-sena qegħdin? 

X’qed jagħmlu? 

Għaliex ma setgħux ikomplu jixtru? 

Imbagħad x’għamlu? 

Minn fejn ippruvaw iġibu l-flus? 

X’kienet is-sorpriża? 

Għaliex taħseb li ġara hekk? 

Ta’ min kien it-tort? 

Kif ħassewhom wara? 

Kif taħseb li żvolġiet is-sitwazzjoni? 

5 6 

Bla flus, la 

tgħannaq u 

lanqas tbus... ! 

E. Qwiel  

Ikteb in-numru tal-qawl ħdejn it-tifsira tiegħu. 

 Qawl  Tifsira 
 

1. 
Tieħu bla ma trodd is-swar 

tħott. 
 

Huwa aktar faċli li tislef il-flus milli 

ddaħħal lura dak li tkun slift. 

 

 

 

2. Bil-flus tagħmel triq fil-baħar.  
Min għandu l-flus jinvestihom u jaqla’ 

aktar waqt li min hu fqir ikompli jiftaqar. 

 

 

 

 

3. Is-self joħroġ jidħak u jidħol jibki.  
Min iberbaq il-flus jiddispjaċih għax 

meta jfittixhom ma jsibhomx. 

 

 

 

4. Il-flus ma jsirux bix-xejn.  
Bil-flus tikseb il-poter u tagħmel 

l-impossibbli. 

 

 

 

 

5. 
Il-flus meta tiġi bżonnhom tkun 

taf kemm jiswew. 
 Il-flus trid tbati għalihom. 

 

 

 

 

6. 
Il-flus jagħmlu l-flus u l-qamel 

jagħmlu l-qamel. 
 

Il-flus għal din id-dinja biss jiswew; 

fid-dinja l-oħra kulħadd l-istess. 

 

 

 

7. Bil-flus ħadd ma jixtri l-ġenna.  
Trid tfaddal biex l-affarijiet iservuk għal 

meta tiġi bżonnhom. 

 

 

 

 

 

 

F. Kitba 

1a. Il-pjan għall-kitba. Aħseb kif tista’ tqassam l-ideat f’dan il-pjan. 

 

3. Il-qofol: 

Xi problema nqalgħet?  

X’kienet is-sorpriża? 

Kif ħassewhom il-karattri? 

 

 

2. Il-binja għall-qofol:      4. Wara l-qofol: 

X’kien il-pjan? Kif bdiet il-ġrajja?           Kif spiċċat il-ġrajja? 

 

 

 

    1. L-Introduzzjoni:                        5. Il-konklużjoni:  

L-Isfond - Il-ħin, iż-żmien u l-post.                  X’effett ħalliet din l-esperjenza fuq  

Min huwa l-protagonisti?                                           il-protagonisti?

 s... !  

b. Il-Komponiment 

Ikteb Komponiment ta’ madwar 250 kelma bit-titlu Bla flus la tgħannaq u lanqas 

tbus...!, biex tirrakkonta dak li seħħ skont il-pjan li ħloqt. Żejjen il-kitba tiegħek 

b’deskrizzjonijiet kreattivi. Ipprova inkludi fil-kitba xi qwiel u idjomi relatati mas-

suġġett u li jagħmlu sens fil-kuntest.  

2. Kitba Komunikattiva (Ikteb bejn 80 u 100 kelma) 

Ikteb ittra elettronika lill-bank biex titlob spejgazzjoni għalfejn fil-kont tiegħek ma 

kienx hemm flus meta int ċert li ma nfaqtx flusek kollha. F’din l-ittra infurmahom 

bl-inkonvenjent u bil-konsegwenzi li kellha fuqek din il-ġrajja. 

Ġ. Poeżija 

Diski ta’ Trevor Żahra    

Kull met’ommi 

Tisma’ r-radju jdoqq id-diski 

L-immuffati, 

Tal-innerdjati, 

B’dawk l-ilħna jirtogħdu                       5      

Ta’ żmien il-brodu... 

Wiċċha jixgħel, 

Għajnejha jiddu, 

U ommi, 

Li dejjem tgorr kemm saret tinsa,      10 

F’daqqa waħda 

Tinfexx tkanta mad-diski, 

Tiftakar kull kelma, 

Kull frażi, 

Kull sentenza...                                     15 

U dak il-ħin 

Ommi ma tibqax ommi. 

U jien tassew niskanta, 

Għax ngħid: 

‘Min jaf xi jkun għaddej minn moħħha   20 

Hija w tkanta!?  

Aħseb u wieġeb dawn 

il-mistoqsijiet: (imħejjija mis-Sa 

Grech Abela) 
 

1. Għaliex taħseb li l-poeta jirreferi 

għall-kanzunetti bħala mmuffati? 

2. Għalxiex qed jirreferi meta jgħid 

'ta’ żmien il-brodu'? 

3. Għaliex taħseb li omm il-poeta 

tieħu gost tisma’ dik it-tip ta’ 

mużika? 

4. Għaliex it-tifel jibqa’ skantat iħares 

lejn ommu? 

5. Ġieli għaddejt minn xi esperjenza 

simili?  Irrakkonta xi episodju. 

6. Mill-poeżija islet u kkwota anafora. 

7. F’liema versi l-poeta jinqeda bl-

enjambment? X’effett joħloq?  

8. Din il-poeżija hi tradizzjonali jew 

moderna? X’qed juri dan l-istil? 

Risposti għat-Taħriġ tal-Pakkett n.4 
 

Ai. Silta għall-Istħarriġ 
1. Lill-11 ta’ Ġunju 1940 sat-28 
t’Awwissu 1944 / It-tieni 
Gwerra Dinjija. 
2. Il-Kottonera, il-Marsa, Ħal 
Luqa u l-Belt. 
3. Biex ma tilħaqx tinħatt it-
tagħbija li kien ġab. 
4i. L-Isla ġġarrfet 
ii. Kordin kien ħuġġieġa 
iii. Mijiet ta’ Maltin telqu minn 
djarhom ifittxu kenn f’irħula 
tat-tramuntana.  
5. Intradmu ħajjin meta 
bomba farrket id-dħul tax-
xelter.  
6. Għal jumejn sħaħ grupp ta’ 
Malti ħadmu bla heda biex 
żvujtaw bir faċċata u għamlu 
ħofra fil-ħajt tax-xelter.  
7. L-għadu ried iwaqqaf l-
attakki fuq il-vapuri tagħhom fi 
triqithom minn u lejn l-Afrika.  
8. Risposti varji. 
 
ii. Analiżi Testwali 
1. Għaż-żmien 
2a. vuċi attiva 
b. il-verb - qatlet   
3a. bla waqfien 
b. vojta 
ċ. faċċata 
d. importantissimu 
4a. ġġarraf 
b. nħatt 
ċ. mtela 
d. ntradam 
5. Dawn il-bastimenti trakkaw 
taħt Kordin iżda l-għedewwa 
ħalfu li jgħarrquhom qabel 
jinħattu l-ħażniet li kienu ġabu.  
 
B. Grammatika 
1.1) raqad 
2) tela’ 
3) xaqleb 
4) għamel 
5) kexkex 
6) lablab 
7) xandar 

8) parpar / perper 
9) daħak 
10) tilef 
11) fehem/fiehem 
12) qasam 
13) rabat 
14) xengel 
15) ħabat 
 
2.1) deher 
2) tefa’ 
3) nefaq 
4) temtem 
5) ġemma’ 
6) tefa 
7) fehem 
8) rikeb 
9) lefaq 
10) qarmeċ 
11) ftiehem 
 
3.1) joqogħdu 
2) tilbes 
3) tippreferi 
4) jinżlu 
5) ħarget 
6) tidħol, qatgħet 
7) twerżaq 
8) xeħet 
9) ssalva 
10) toħroġ, tgħum 
 
4. fil- 
2. bir- 
3. sal- 
4. għall- 
5. fil- / fl- 
6. b’ 
7. fl- 
8. bil- 
9. għax- 
10. sal-  
 
5a. għall-, mas- 
b. Bħal-, mill-  
ċ. lil 
d. ’l- 
e). lill- 
 
6. Tikka, il-kelba ta’ Ġanni, 
waqqfet widnejha u berrqet 

għajnejha, sufha qam xewk 
xewk u xufftejha tbexxqu. 
L-għadma li kienet qiegħda 
tmexmex waqgħetilha mal-art. 
Din x’kelma hi li kienet 
semgħet lil Ġanni jlissen? 
“Vaganzi!” Kienet semgħet 
sew? Issemmgħet aħjar u 
ntebħet li iva, Ġanni u ommu 
kienu qed jitkellmu dwar 
il-vaganzi. Tikka l-vaganzi 
kienet tħobbhom wisq. 
Għaliha l-vaganzi kienu jfissru 
ġiri fil-kampanja tard fi nżul 
ix-xemx, ġranet sħaħ il-baħar, 
xi dawra bil-karozza u xi 
praspura  
’l hawn u ’l hemm!     
 
7a. ħbiebha 
b. saqajhom 
ċ. saħħitna 
d. kelmitkom 
e. xogħlu (laħmu) 
f. fehemti (kamarti) 
ġ. daharkom (kamartkom) 
 
Ċ. Idjomi  

a b ċ d e 

3 1 4 5 2 

 
Qwiel 

a - ħażin 5 

b - imqatta’ 4 

ċ - fin-niexef 2 

d - tieħu 3 

e - L-irħis 1 

 
D. Taħdit 
Risposti varji.  
 
E. Kitba 
i. Komponiment - Risposti varji 
ii. Kitba Funzjonali 
Risposti varji 
 
F. Qari 
Risposti varji 

Risposti għat-Taħriġ tal-Pakkett n.5 
A. Mistoqsijiet 

1. Biex nevitaw ħsara lil saħħitna. 

2. b 

3i. taqbad mal-internet ii. tilgħab 

logħob interessanti.  

iii. tikkontrolla l-ambjent u 

l-apparat ta’ madwarek.  

b. Tikkomunika permezz tal-

video ma’ persuni oħra ’l bogħod 

minnek u risposti oħra / iżżomm 

kalendarju diġitali/tirċievi u 

tibgħat ittri elettroniċi eċċ 

4. Biex tevita li ddejjaq lil min 

jinzerta ħdejk f’każ li jdoqq.  

5. Tbiegħed ftit min-nies ta’ 

madwarek.  

6i. Distrazzjoni għat-tfal. 

ii. Spiża żejda f’każ li wieħed jitlef 

jew ikisser il-mowbajl.    

iii. Iżidu l-pressjoni fuq min 

‘għandux wieħed biex jakkwista 

mowbajl u jkun bħal sħabu. 

 

B. Analiżi Testwali 

1. manija 

2. il-mod kif nużawil-mowbajl. 

3. titfih 

4. Għaliex id-daqs tal-mowbajl 

huwa daqs pala ta’ id. 

5. Nobdu dak u nżommu ma’ dak 

li hu mistenni minna. 

6. Ersaq 

7. Biex tonfoq flusek bil-għaqal.  

8. Żommu f’moħħkom li d-daqq 

tal-mowbajls tagħkom jista’ 

jdejjaq lil ta’ ħdejkom.    

 

Ċ. Grammatika 

1. par.1  Erbat, 

ippubblikat 

poġġewh 

ma ħsibniex 

nirfsu 

mit- 

lill- 

par. 2 arrestat 

dsatax-il 

jiżbogħ 

bdew 

ifittxu 

’il- 

tliet  

 

2a. wasalt 

b. waqajt 

ċ. writt 

d. ntfajna 

e. immur 

f. fieqet 

ġ. nsiet 

g. jaħli / jinħela 

għ. ġera 

h. ksejna 

 

3a. tad-, tal- 

b. mal- 

ċ. tad-, għall- 

d. tal-, tas-,  

e. għall-, ta’ 

f. tas-, fi 

ġ. bil- 

g. lil-, tas- 

għ. mis- 

 

4a. sdieri 

b. fran 

ċ. xewk 

d. tbajja’ 

e. għadajjar 

f. fkieren 

ġ. twaġen 

g. ħluq 

għ. dgħajjes 

h. qniefed 

ħ. friegħi 

i. imrietel 

 

5a. xiħ 

b. bejjiegħ   

ċ. dmgħ  

d. riħ 

e. bettieħ 

f. qlugħ 

ġ. minnufih 

g. żrieragħ 

għ. miżbugħ 

h. għalih 

ħ. nagħniegħ 

i. għalih 

j. lemaħ 

k. ikrah 

l. dulliegħ 

m. melħ  

 

6a. min 

b. minn 

ċ. Min 

d. min 

e. Min 

f. Min, minn 

 

D. Taħdit 

Risposti varji 

 

E. Qwiel 

3, 6, 5, 2, 4, 7, 1 

 

F. Kitba 

1a. Risposti varji 

b. Risposti varji 

2. Risposti varji 

 

Ġ. Poeżija 

1. Għaliex huma tal-imgħoddi.  

2. għad-diski antiki. 

3. Għaliex dawn id-diski jeħduha 

lura fiż-żmien meta hija kienet 

għadha tħossha  b’saħħitha u fuq 

tagħha. 

4. Għaliex hija s-soltu tinsa ħafna 

filwaqt li meta tisma’ d-diski 

tiftakar il-lirika u ma tibqax 

siekta imma tibda tkanta 

magħhom. 

5. Risposti varji 

6. Kull frażi, Kull sentenza 

7. 1, 2, 5, 11, 16, 20.  

8. Bl-użu tal-enjambment, il-

poeta jevita li juża l-

punteġġjatura f’tarf il-versi. Dan 

jagħmlu biex il-qarrej ma jiqafx 

f’tarf dawn il-versi u hekk 

jgħaġġel aktar waqt li jkun qed 

jaqra. B’hekk ir-ritmu tal-poeżija 

jiġi aktar mgħaġġel.  

8. L-istil huwa modern għaliex il-

poeta juża versi ta’ qisien 

differenti u ma jintrabat ma 

ebda forma ta’ poeżija 

partikolari.  


